
Nuuk, 17. maj 2010

Inatsisartut  suleriaasianni  §  36  imm.  1  naapertorlugu  Naalakkersuisunut  apeqqutit  imaattut 
matumuuna saqqummiuppara:

Naalakkersuisunut apeqqut: 
• Suliffeqarfinni  assigiinngitsuni  Namminersorlutik  Oqartussat  pigisaanni,  soorlu 
assersuutigalugu  TELE-mi,  RAL-imi,  RG-mi,  Nukissiorfimmi,  il.il.  atorfeqarnermut 
atatillugu  biilit  qassit  atorneqarpat,  qanoq akeqarpat,  taakkununngalu  aningaasartuutit, 
soorlu aserfallatsaaliinernut, sillimmasiinernut allanullu qanoq annertutigippat?

• Suliffeqarfinni  pineqartuni  atorfeqarnermut  atatillugu  biileqarneq 
atorunnaarsinneqalikkersaarneqarpaa,  imaluunniit  arlaatigut  iliorluni 
ikilisarniarneqarpaat?
(Inatsisartunut ilaasortaq Karl Lyberth, Siumut)

Tunngavilersuut:
Suliffeqarfinni assigiinngitsuni Namminersorlutik Oqartussat pigisaanni atorfeqarnermut atatillugu 
biilit  akittuinnaagunanngimmata,  aamma  akisussammata,  pisiarinerini  aningaasartuutit  kisiisa 
eqqarsaatiginagit  kisiannili  aamma  aningaasartuutit  allat  eqqarsaatigalugit,  paaserusunnarpoq 
taakkununnga aningaasat qanoq amerlatigisut atorneqartarnersut.

Uanga  nammineq  isumaga  malillugu  pisariaqanngikkaluamik  atorfeqarnermut  atatillugu 
biilerpassuit  atorneqarput,  taamaammat  kissaatiginarpoq  paasissallugu  Naalakkersuisut 
isummannut  isumaqataanersut,  isumaqataagussilu  qanoq  iliuuseqarnialikkersaarnersi  soorunami 
aamma paaserusunnarluni.

Inussiarnersumik inuulluaqqusillunga

Karl Lyberth
Siumut

